
Shri Sarasvati Dashashloki

શ્રીસરસ્વતીદશશ્લોકી

યા વેદાન્તાર્થતત્ત્વૈક-સ્વરૂપા પરમાર્થતઃ ।
નામરૂપાત્મના વ્યક્તા સા માં પાતુ સરસ્વતી॥ ૧॥
યા સાઙ્ગોપાઙ્ગવેદેષુ   ચતુર્ષ્વેકૈવ ગીયતે ।
અદ્વૈતા બ્રહ્મણઃ શક્તિઃ સા માં પાતુ સરસ્વતી॥ ૨॥
યા વર્ણપદવાક્યાર્થ-સ્વરૂપા પરમાર્થતઃ ।
અનાદિનિધનાનન્તા સા માં પાતુ સરસ્વતી॥ ૩॥
અધ્યાત્મમધિદૈવં ચ દેવાનાં સમ્યગીશ્વરી ।
પ્રત્યગાસ્તે વદન્તી યા સા માં પાતુ સરસ્વતી॥ ૪॥
અન્તર્યામ્યાત્મના વિશ્વં ત્રૈલોક્યં યા નિયચ્છતિ ।
રૂદ્રાદિત્યાદિરૂપસ્થા સા માં પાતુ સરસ્વતી॥ ૫॥
યા પ્રત્યગ્ દૃષ્ટિભિર્ જીવૈર્ વ્યજ્યમાનાનુભૂયતે ।
વ્યાપિની જ્ઞપ્તિરૂપૈકા સા માં પાતુ સરસ્વતી॥ ૬॥
નામ-જાત્યાદિભિર્ ભેદૈરષ્ટધા યા વિકલ્પિતા ।
નિર્વિકલ્પાત્મના   વ્યક્તા સા માં પાતુ સરસ્વતી॥ ૭॥
વ્યક્તાવ્યક્તગિરઃ સર્વે દેવાદ્યા વ્યાહરન્તિ યામ્ ।
સર્વકામદુધા ધેનુઃ સા માં પાતુ સરસ્વતી॥ ૮॥
યાં વિદિત્વાખિલં બન્ધં નિર્મય્યાખિલવર્ત્મના ।
યોગી યાતિ પરં સ્થાનં સા માં પાતુ સરસ્વતી॥ ૯॥
નામરૂપાત્મકં સર્વં યસ્યામાવેશ્ય તાં પુનઃ ।
ધ્યાયન્તિ બ્રહ્મરૂપૈકા સા માં પાતુ સરસ્વતી॥ ૧૦॥
ઇતિ શ્રીસરસ્વતીદશશ્લોકી સમ્પૂર્ણા ।
(From sarasvatIrahasyopaniShad)

